Bia agus Deoch
Stiúgtha! (A)

Tá ceithre íomhá agatsa agus tá ceithre íomhá ag do pháirtnéir. Cuirfidh tú an cheist: Conas atá tú? ar do pháirtnéir. Freagróidh sé le: Tá/Níl tart orm nó Tá/Níl ocras orm. Beidh ort uimhir an fhreagra (1, 2, 3, 4) a scríobh leis an íomhá a léiríonn gach freagra. 

Bia agus Deoch
Stiúgtha! (B)

Tá ceithre íomhá agatsa agus tá ceithre íomhá ag do pháirtnéir. Cuirfidh tú an cheist: Conas atá tú? ar do pháirtnéir. Freagróidh sé le: Tá/Níl tart orm nó Tá/Níl ocras orm. Beidh ort uimhir an fhreagra (1, 2, 3, 4) a scríobh leis an íomhá a léiríonn gach freagra. 

Bia agus Deoch

Scríobh an focal ceart leis an bpictiúr cuí. 

Stór focal: torthaí, glasraí, rís, siúcra, ceapaire, císte, uachtar reoite, bainne, cupán tae, cupán caife, beoir (gloine/buidéal beorach), uisce beatha, fíon (buidéal/gloine fíona), prátaí, feoil, arán, im
Bia agus Deoch
Bia biongó!

Scríobh cineál bia nó dí i ngach ceann de na spásanna ar an ngreille thíos. Bain úsáid as an bhfoclóir ón mbileog Bia agus Deoch. De réir mar a ghlaonn an múinteoir cineálacha bia nó dí amach cuir tic leis na cinn atá ar do ghreille. Má aimsíonn tú gach ceann glaoigh amach Bia biongó!

Bia agus Deoch
Bia biongó!

Scríobh cineál bia nó dí i ngach ceann de na spásanna ar an ngreille thíos. Bain úsáid as an bhfoclóir ón mbileog Bia agus Deoch. De réir mar a ghlaonn an múinteoir cineálacha bia nó dí amach cuir tic leis na cinn atá ar do ghreille. Má aimsíonn tú gach ceann glaoigh amach Bia biongó!

	




	
	
	
	

	




	
	
	
	



Treoracha don mhúinteoir


Bia agus deoch							         Labhairt 

Le múineadh

A rá go bhfuil tart nó ocras ort agus cineálacha éagsúla bia agus dí a ainmniú. 

Moltaí

1. Múin na nathanna seo a leanas do na foghlaimeoirí, ceann ar cheann. 

Tá ocras orm
Tá tart orm

· Scríobh ar an gclár nó ar thréshoilseán iad nó oscail an sleamhnán Ocras sa taispeántas PowerPoint Gníomhaíochtaí Labhartha. Nocht an abairt: Tá ocras orm agus na híomhánna ceann ar cheann. Déan cinnte de go dtuigeann na foghlaimeoirí brí na habairte. 

· Cuir an cheist: An bhfuil ocras ort? ar fhoghlaimeoirí difriúla. Iarr orthu freagraí iomlána a thabhairt duit Tá ocras orm nó Níl ocras orm. Ansin, iarr ar fhoghlaimeoir amháin an cheist a chur ar an duine in aice leis. Nuair a bheidh freagra tugtha ag an bhfoghlaimeoir sin cuirfidh sé an cheist ar an duine in aice leis. Lean leis an nós seo timpeall an ranga go dtí go mbeidh an cheist curtha agus freagra tugtha ag gach duine. 

· Oscail an sleamhnán Tart sa taispeántas PowerPoint Gníomhaíochtaí Labhartha agus múin an abairt: Tá tart orm sa tslí chéanna. 

· Roinn an rang i mbeirteanna. Tabhair cóip den bhileog Bia agus Deoch - Stiúgtha (A) d’fhoghlaimeoir amháin agus cóip den bhileog Bia agus Deoch - Stiúgtha (B) don fhoghlaimeoir eile i ngach grúpa. 

· Mínigh brí an fhocail stiúgtha dóibh (stiúgtha leis an ocras ach ag an tart). Mínigh na treoracha ag barr na bileoige dóibh. 

· Ar eagla nach dtuigfidh gach foghlaimeoir cad atá i gceist leis na pictiúir, mar shampla, mínigh dóibh nach bhfuil tart ar na daoine sna pictiúir atá ag ól. 

· Tá ceithre íomhá ar gach bileog. Cuirfidh Duine A an cheist: Conas atá tú? ar Dhuine B. Freagróidh Duine B le: Tá/Níl tart orm nó Tá/Níl ocras orm, a rogha d’fhreagra. Beidh ar Dhuine A uimhir an fhreagra [1 (an chéad), 2 (an dara), 3 (an tríú), 4 (an ceathrú)] a scríobh leis an íomhá a léiríonn gach freagra ar a bhileog. Ansin, cuirfidh Duine B an cheist: Conas atá tú? ar Dhuine A. Freagróidh Duine A le: Tá/Níl tart orm nó Tá/Níl ocras orm, a rogha d’fhreagra. Beidh ar Dhuine B uimhir an fhreagra [1 (an chéad), 2 (an dara), 3 (an tríú), 4 (an ceathrú)] a scríobh leis an íomhá a léiríonn gach freagra ar a bhileog. Ceartóidh siad an ghníomhaíocht le chéile. 

· Téigh timpeall an ranga fad is atá siad i mbun na gníomhaíochta ag éisteacht leo. Ceartaigh aon bhotúin a thugann tú faoi deara go háirithe ó thaobh foghraíochta de. 

· Nuair a bheidh an ghníomhaíocht ceartaithe acu faigh amach uatha conas a d’éirigh leo. Ar thuig siad a bpáirtnéirí agus an raibh aon deacrachtaí acu?

2. Múin don rang na príomhchineálacha bia agus dí a itear/a óltar go laethúil. 

· Tabhair cóip den bhileog Bia agus Deoch do gach duine sa rang agus déan cóip don osteilgeoir nó oscail an sleamhnán Bia agus Deoch sa taispeántas PowerPoint Gníomhaíochtaí Labhartha. 

· Tabhair am do na foghlaimeoirí chun breathnú ar na pictiúir agus chun an stór focal ar an mbileog/osteilgeoir/ sleamhnán a léamh. An aithníonn siad aon fhocal? 

· Scríobh na focail a aithníonn siad ar an gclár. Ansin, abair na focail a théann le gach íomhá ar an mbileog/ osteilgeoir/ sleamhnán os ard cúpla uair. Iarr ar na foghlaimeoirí iad a rá i do dhiaidh. 

· Roinn an rang i mbeirteanna. Tabhair cóip den bhileog Bia agus Deoch do gach foghlaimeoir (muna bhfuil cóip acu). Iarr orthu gach focal a scríobh leis na pictiúir chuí. 

· Nuair atá an rang réidh, ceartaigh an ghníomhaíocht trí íomhá a roghnú agus an cheist Cad é sin? a chur ar fhoghlaimeoirí éagsúla. Freagróidh siad le Sin rís. 

· Nuair a bheidh an ghníomhaíocht ceartaithe agat mar sin roinn an rang i mbeirteanna arís. Iarr orthu ceisteanna a chur ar a chéile faoi na cineálacha bia agus dí atá ar an mbileog sa bhealach céanna. 

· Téigh timpeall an ranga ag éisteacht leo agus ceartaigh aon bhotúin a thugann tú faoi deara. 

· Tabhair cóip den bhileog Bia agus Deoch - Bia biongó! do gach foghlaimeoir. Mínigh na treoracha ag barr na bileoige dóibh. Caithfidh siad cineál bia nó dí (a bhí ar an mbileog Bia agus Deoch) a scríobh i ngach ceann de na spásanna ar an ngreille. De réir mar a ghlaonn tú cineálacha bia nó dí amach cuirfidh siad tic leis na cinn atá ar a ngreille. Is é an chéad duine a aimsíonn gach ceann agus a ghlaonn Bia biongó! amach an buaiteoir. 

Moltar na gníomhaíochtaí seo a nascadh leis an mbileog Cineálacha bia agus dí (Éisteacht).  

